
চিত্ত-প্রদীপ


তাজমহল






অগ্নি পতি-সোহাগিনি সতী মমতাজ!

কী মন্ত্রেতে বেঁধেছিলে জগতের রাজ?

কোন্ বীণে বাঁধি ভান গেয়েছিলে গান,

বে দান তোমারে দিল এই মহাদান?

জগতের রাণী সে তো পরিচয় নয়,

পতির মানস-রাণি, এই তব জয়।

তোমাদের দোঁহাকার প্রেম ইতিহাসে

যুগে যুগে প্রেমিকেরা যাবে ভালবেসে।

বিস্মিত শ্রদ্ধায় রবে তব পানে চেয়ে,

জগতের স্বজাতের বিজাতের মেয়ে।

স্বামী তব লিখিয়াছে জগতের মাঝ,

জগতের শ্রেষ্ঠ নারী মোর মমতাজ।

শ্রীমুখের মহাবাণী পাষাণ ফলকে,

কীর্তির আধারেতে সতত ঝলকে।

অতুলন পত্নীপ্রেমে আত্মহারা হিয়া,

রচেছেন তাজস্বপ্ন প্রেমমন্ত্র দিয়া।

সেীভাগ্যের নাহি সীমা নারী-শিরোমণি,

লভেছিলে অতুলন রত্নময় খনি!

মরতের বুকে আছে হইয়া অমর,

অপূর্ব অদ্ভুত তব দয়িতের বর।

সাজাহান হৃদয়ের প্রেম-শতদল,

মহিয়সী গরিয়সী হে তাজমহল!

